
37. sal.
Salmai girje.



7 Oro jask hærra oudast ja vuorde su, ellus (du
moarre) su vuosstai cakketuvvu, gæn gæidno likkastuvva,
dam olbma vuosstai, gutte bættolašvuođaid dakka. Sal. 38, 14–16; 39, 10.


8 Hæite suttost erit, ja luoite moare, ellus (du moarre)
cakketekku, man boft dušše bahast don daǥak. 
Eph. 4, 26. 31.


9 Dastgo dak bahak šaddek eritjavkaduvvum, mutto
guđek doaivosek hærra ala bigjam læk, ædnam arbbijægjek
læk.

10 Ja oanekis gask, de dat ibmelmættom i šat læk,
ja go su saje don vuttivaldak, de javkkam son læ. 
Job 20, 7–9.


11 Mutto lojes olbmuk ædnam arbbijægjek læk ja
havskutallek ollo rafhe ditti. 
Matth. 5, 5. sal. 119, 165.


12 Dat ibmelmættom betusid smietta dam vanhurskas
vuosstai ja banides son gasske su ala. 
Sal. 35, 16.


13 Hærra boaǥost su; dastgo su bæive son oaidna
boattemen. 
Sal. 2, 4; 59, 9.


14 Ibmelmættomak mieke rottijek ja davgesek si
gelddek varnotes ja vaivan olbmu sorbmit, ja sin goddet,
guđek vuoiggadlaǯǯan vagjolek.

15 Sin miekke galgga sin ječaidæsek vaibmoi mannat,
ja sin davgek dogjujuvvut. 
Sal. 9, 16; 64, 9.


16 Buoreb læ dat uccanaš, mi vanhurskes obmust
læ, go ædnag ibmelmættomi ollo ælok. 
Sadnev. 15, 16.


17 Dastgo ibmelmættomi gieđak cuvkkijuvvujek, mutto
hærra vanhurskasid bisotægje læ.

18 Hærra dietta mainetes olbmui beivid, ja aǥalaǯǯat
bissta sin arbbesek. 
1 Petr. 1, 4.


19 Æi si hæppad vuollai šadda dam bahha aige, ja
nælge beivin si galletuvvujek. 
Sal. 33, 19.


20 Dastgo ibmelmættomak roappanæmen læk ja hærra
vašalaǯak nuftgo giđđi čiŋak; dak duššek, nuftgo suovva
dak nokkek. 
Sal. 1, 6; 68, 3.


21 Dat ibmelmættom luoikasen valdda, mutto mavse
i, mutto dat vanhurskes læ armetægje ja adda.

